
تووشبووانی تالاسیمیا داوای
 هاوكاری و ئاوڕدانەوە لە ژیانیان دەكەن

ســـوڵتان باجـــەلان، یەكێكـــە لـــەو هـــەزاران هاووڵاتییـــەی 
ــی  ــە وەڵامـ ــیمیا-یە و لـ ــیی تالاسـ ــی نەخۆشـ ــە تووشـ كـ
ئـــەم پرســـیارەدا كـــە ئایـــا تووشـــبووانی تالاســـیمیا رەوشـــی 
تەندروســـتییان چۆنـــە؟ دەڵێـــت: »وەك تووشـــبوویەكی 
تالاســـیمیا كـــە ئـــەو پرســـیارەم لـــێ دەكرێـــت، تووشـــی 
سەرســـوڕمان دەبـــم، چونكـــە نازانـــم لـــە كوێـــوە دەســـت پـــێ 
بكـــەم و چـــۆن باســـی رەوشـــی خۆمـــان بكـــەم، لـــە كەمیـــی 
داوودەرمـــان و پێداویســـتیی تایبەتـــی خۆمـــان وەك حەبـــی 
)ایكســـجید كلفـــر( دەرزی )دســـفیرال( كـــە نـــاو بـــە نـــاو 
نامێنێـــت، كەمـــی كیســـی خوێنـــی تەســـفیەكراو كـــە 
ماوەیـــك بـــەر لـــە ئیســـتا لێمـــان بڕابـــوو، زۆربەمـــان لـــە 
ـــا  ـــەرز و ت كاتـــی خوێـــن وەرگرتـــن تووشـــی حەساســـیە و ل

دەبوویـــن، ئێســـتا ئـــەو شـــتانە بەشـــێكی لەلایـــەن خێرخـــوازان 
بۆمـــان دابیـــن دەكرێـــت، جگـــە لـــە پێداویســـتیی دەرمـــان 
و پزیشـــكی نەخـــوش تەنانـــەت پێداویســـتی ســـەرەتایی 
خەســـتەخانەكەمانیش خێرخـــوازان دابینـــی دەكـــەن، بگـــرە 
لەســـەرەتاترین شـــت وەك دەســـتەوتنە و پلاســـتەر و كانـــولا 
تـــا گەورەتریـــن شـــت، ئـــەوان بـــە سوپاســـەوە بۆمـــان 
ــوا رۆڵـــی وەزارەتـــی  ــم: كـ ــە دەپرسـ ــەن، بۆیـ دابینـــی دەكـ
كەچـــی  نەخـــوش؟  ئێمـــەی  بەرامبـــەر  تەندروســـتی 
ســـاڵانە لەســـەر هیـــچ، كومەڵێـــك ســـوپاس و پێزانینیـــان 
هەمـــووی  »نەخـــۆش  گوتیشـــی:  دەبەخشـــن.«  پـــێ 
بێـــزار بـــووە لێـــرە، جاروایـــە نازانـــێ بـــە چـــی رابـــگات، 
بـــۆ بەردەوامبوونـــی لـــە ژیـــان دەبێـــت حەبـــی ئاكســـجید 

رێكخراوی تەندروستیی جیهانی رۆژی 8ی مانگی ئایاری بە رۆژی جیهانی تالاسیمیا 
دیاری كردووە و لە زۆربەی وڵاتانی جیهاندا چەندین كەمپینی هۆشیاری لە بارەی 

نەخۆشییەكە رادەگەیەندرێت. تالاسیمیا باوترین نەخۆشیی بۆماوەییە كە لە باوانەوە 
بۆ منداڵان، لە رێگەی جینەكانەوە دەگوازرێتەوە. ئەم نەخۆشییە دەتوانرێت لە رێگەی 

گواستنەوەی بەردەوامی خوێن بۆ كەسانی تووشبوو كۆنتڕۆڵ بكرێت و لە دەرهاوێشتەكان 
بەدووربن، هەروەها چاندنی موخ رێگەچارەی سەرەكییە كە نەخۆشییەكە بە یەكجاری بنبڕ 

دەكات، لە ئێستادا لە هەرێمی كوردستان نزیكەی سێ هەزار توشبووی تالاسیمیا هەن و 
تووشبووانیش داوای ئاوڕدانەوەی جددی لە حكومەت و لایەنە پەیوەندیدارەكان دەكەن.

گوڵان: كۆمەڵایەتی

پەیـــدا بـــكات، یـــان جیـــاز فلتـــەری خوێـــن بـــۆ ئـــەوەی 
ـــن جـــار لەســـەر حیســـابی خۆمـــان  ـــازار نەكێشـــن، چەندی ئ
فلتەرمـــان كڕیـــوە، هەرجـــار شـــتەك نامێنێـــت، بـــە راســـتی 

بێـــزار بوویـــن.«
یوســـف یاســـین تووشـــبوویەكی دیكەیـــە وەك خـــۆی 
باســـی كـــرد تەمەنـــی 22 ســـاڵە و بەدرێژایـــی تەمەنـــی 
مانگانـــە خوێـــن لـــە لەشـــی كـــراوە. یوســـف لـــە بـــارەی 
ئاریشـــەكانی خـــۆی و هاوتاكانـــی دەڵێـــت: »لـــە ســـەنتەری 
و  دەرزی  كەمیـــی  بەهـــۆی  تالاســـیمیا  چارەســـەری 
دەرمانـــەوە كەموكورتیـــی زۆرمـــان هەیـــە، ژیانـــی ئێمـــە 
لەســـەر خوێـــن و ئـــەو دەرمانانەیـــە، كاتێـــك دەرمـــان و 
ـــەش  ـــی ئێم ـــێ، ژیان پێداویســـتییە پزیشـــكییەكانمان نامێن
دەكەوێتـــە مەترســـییەوە، بۆیـــە داواكارم لـــە حكومـــەت و 
وەزارەتـــی تەندروســـتی بـــە هانامانـــەوە بێـــن و چیدیكـــە 
لـــە دڵەڕاوكێـــی نەمانـــی دەرزی و دەرمـــان نەمانهێلنـــەوە.
راگەیاندنـــی  بەڕێوەبـــەری  جەبـــاری  عەلـــی  ســـروە 
ــییەكە  ــی نەخۆشـ ــۆرە باسـ ــیمیا، بەمجـ ــەی تالاسـ كۆمەڵـ
ـــرد: »تالاســـیمیا  ـــۆ گـــوڵان ك و رەوشـــی نەخۆشـــەكانی ب
كەســـی  واتـــە  خوێنـــە،  بۆماوەیـــی  نەخۆشـــییەكی 
بـــە  نییـــە  خوێنـــی  دروســـتكردنی  توانـــای  توشـــبوو 
شـــێوەیەكی ئاســـایی، ئـــەو خوێنـــەی كـــە دروســـتی دەكات 
گرفتێكـــی  بەهـــۆی  نییـــە،  تێـــدا  )هیمۆگڵۆبیـــن(ی 
پێویســـت  وەك  تووشـــبوو  مرۆڤـــی  بۆماوەییـــەوە، 
هیمۆگڵۆبیـــن دروســـت نـــاكات، بـــەوەش دەبێتـــە كەســـی 
ـــە درێژایـــی  ـــەردەوام ب ـــن، كەســـی كەمخوێنیـــش ب كەمخوێ
ژیانـــی پێویســـتی بەوەیـــە خوێـــن لـــە كەســـێكی تـــرەوە 
وەربگرێـــت. خـــۆی تالاســـیمیا وا لـــە كەســـی تووشـــبوو 

دەكات كـــە بـــەردەوام و بـــە درێژایـــی ژیانـــی پێویســـتی 
ـــەم پرۆســـەیە  ـــدە ئ ـــت، هەرچەن ـــن هەبێ ـــە وەرگرتنـــی خوێ ب
لەئێســـتادا لەوپـــەڕی پێشـــكەوتندا ئەنجـــام دەدرێـــت، بـــەڵام 
ئەمـــەش گرفتـــی خـــۆی هەیـــە، ئەویـــش كەڵەكەبوونـــی 
ــاو پێكهاتـــەی خوێنـــدا هەیـــە،  ئـــەو ئاســـنەیە كـــە لـــە نـ
گواســـتنەوەی  پرۆســـەی  بەردەوامیـــی  هـــۆی  بـــە 
خوێنـــەوە بـــۆ كەســـی تووشـــبوو. لەشـــی مـــرۆڤ وا 
ــر وەری  ــادات و زیاتـ ــە ئاســـن فـــڕێ نـ ــووە كـ دروســـت بـ
دەگرێـــت، رێگەیەكـــی نییـــە بـــۆ ئـــەوەی بـــە شـــێوەیەكی 
فیســـیۆلۆجی لـــەو ئاســـنە رزگاری بـــكات، واتـــە كـــە هاتـــە 
ـــەو كەســـە  ـــە دەرەوە و ئ ـــت و دەریناكات ـــەوە هەڵیدەگرێ لەش
ـــنەكەی وەردەگـــرێ  ـــە ئاس ـــت، بەش ـــن وەربگرێ ـــد خوێ چەن
و وردە وردە لەلەشـــدا كۆدەبێتـــەوە تـــا دەگاتـــە ئاســـتێك كـــە 
هەمـــوو لـــەش پـــڕ دەبێـــت لـــە ئاســـن و لێـــی زیـــاد دەبێـــت. 
ئاســـنیش گرفتێكـــی هەیـــە كـــە لـــە لەشـــدا زیادبـــوو، 
دەبێتـــە هـــۆی ژەهراویبـــوون لەلەشـــدا، لەبەرئـــەوەی ئـــەم 
ماددەیـــە لەنـــاو دڵ و جگـــەر و گلانـــدەكان و رژێنـــەكان 
ـــی  ـــوو خانەكان ـــاو هەم ـــە لەن ـــدا دەنیشـــێت، وات و هێلكەدان
لەشـــدا دەنیشـــێت و كاری ژەهرینـــی خـــۆی دەكات، بۆیـــە 
ـــاد  ـــی بەســـەر بەشـــەكانی جەســـتەوە زی وردە وردە زیانەكان
دەبێـــت، بۆیـــە منداڵێـــك كـــە زانـــرا تالاســـیمیای هەیـــە و 
خســـترایەبەر خوێنوەرگرتنـــی بـــەردەوام، پێویســـتە لـــە دوای 
ماوەیـــەك دەســـت بكرێـــت بـــە دەركـــردن و كەمكەردنـــەوەی 
ئاســـن لـــە لەشـــیدا، ئەویـــش بـــە بەكارهێنانـــی دژە ئاســـن، 
ـــە ئەنجامـــی تالاســـیمیادا  كەواتـــە زۆرتریـــن گرفـــت كـــە ل
ـــە وەرگرتنـــی خوێنەكـــەش دەردەكەوێـــت، گرفتـــی  جگـــە ل
ـــە. بەداخـــەوە بەهـــۆی ململانێـــی سیاســـی  ئاســـنی زیادەی

نەخۆش هەمووی بێزار بووە، 
كوا رۆڵی وەزارەتی تەندروستی 
بەرامبەر ئێمەی نەخوش؟

كاتێك دەرمان و پێداویستییە 
پزیشكییەكانمان نامێنێ، ژیانی 
ئێمەش دەكەوێتە مەترسییەوە

سوڵتان باجەلان: 

یوسف یاسین: 

ــتییە  ــتان دەرمـــان و پێداویسـ لـــە نێـــوان عێـــراق و كوردسـ
پزیشـــكییەكان كـــەم دێـــت و نـــاو بەنـــاو دەبڕدرێـــت، یـــان 

كوالێتەكـــەی نـــزم دەبێتـــەوە.
ســـروە علـــی جەبـــاری، لـــە درێـــژەی قســـەكانیدا دەڵێـــت: 
لـــە  ئـــەوەی  پـــێ بكـــەم،  لـــە كوێـــوە دەســـت  »نازانـــم 
ــبووانی  ــەی تووشـ ــێ ئێمـ ــت، نازانـ ــهەدەكە نەبێـ ــاو مەشـ نـ
كەمیـــی  و  نەبـــوون  چیـــن.  ئازارەكانمـــان  تالاســـیمیا 
پێداویســـتییەكانیش ئەوەنـــدەی دیكـــە ئازارمـــان دەدات، لـــەم 
چەنـــد ســـاڵەدا ناوبەنـــاو دەرمـــان و پێداویســـتییەكانمان وەك 
ـــمان  ـــی خۆش ـــەوە، حكومەت ـــە عێراق ـــەت ل ـــۆ نای پێویســـت ب
هیـــوادارم  نـــاكات،  دابینـــی  پێویســـت  راددەیەكـــی  تـــا 
لایەنـــی پەیوەندیـــداری كوردســـتان بـــە جـــددی لـــە ئـــازار 
و  بكۆڵنـــەوە  تالاســـیمیا  تووشـــبوانی  گرفتەكانـــی  و 
بەدواداچـــوون بـــۆ چارەســـەری بكـــەن، لانیكـــەم كەمیـــی 
بكـــەن،  چارەســـەر  بـــۆ  پزیشـــكییەكانمان  پێداویســـتییە 
پەنابەخـــوا جارێكـــی دی ناكەوینـــە نـــاو ئـــەو كێشـــە و 
ــوو،  ــەر هەمانبـ ــك لەمەوبـ ــد مانگێـ ــە چەنـ ــەی كـ گرفتانـ
جێـــی باســـە سوپاســـی تـــەواوی خوێنبەخشـــان و خێرخـــوازان 
شـــاری  ســـەربەرزی  دانیشـــتووانی  بەتایبـــەت  بكەیـــن، 
هەولێـــر كـــە بەهانامانـــەوە هاتـــوون و بـــۆ دابینكردنـــی 
پێداویســـتییەكانمان كـــەم تـــا زۆر هاوكارمـــان بـــوون.«

تالاســـیمیای  كۆمەڵـــەی  راگەیاندنـــی  بەڕێوەبـــەری 
كوردســـتان باســـی ئەوەشـــی كـــرد كـــە: نەخۆشـــەكانی 
كـــە  بـــوون  بەئاواتـــەوە  زۆر  تالاســـیمیا  تووشـــبووی 
نەخۆشـــخانەیەكی تایبـــەت بـــە خۆیانیـــان هەبێـــت و هـــەر 

لـــەو بارەیـــەوە گوتـــی: 
»هەرچەنـــدە لـــە 17 / 2/ 2014 بـــەردی بناغـــەی 
نەخۆشـــخانەكەمان بـــۆ دانـــرا، بـــەڵام ئـــەوەی جێـــی ئاماژەیـــە 
ـــە  ـــا ئێســـتا بەردێكیـــی دیكـــە نەخراوەت ـــەوەی ت ـــن ب دڵگرانی
ســـەر ئـــەو بـــەردە، كـــە بەسوپاســـەوە لەلایـــەن پاپـــای ڤاتیـــكان 
كـــە نەخۆشـــخانەیەكی كردبـــوو، بـــۆ هاونیشـــتیمانیانی 
دانیشـــتووی كەرتـــی 108 ی عەنـــكاوە بـــۆ ماوەیەكـــی 
كاتـــی ئـــەوە چەنـــد ســـاڵێكە كـــراوە بـــە ســـەنتەری تالاســـیمیا 
و لـــە ئێســـتادا لـــەوێ خوێـــن وەردەگریـــن. لەلایـــەن بەڕێـــز 
پارێـــزەر كاك ســـەفین پێداویســـتییەكانی نـــاو نەخۆشـــخانە 
دابیـــن كـــراوە، لەلایـــەن ژووری بازرگانـــی هۆڵێكمـــان بـــۆ 
دروســـت كـــراوە بـــۆ ئـــەوەی بـــە ئاســـانی خوێنەكانمـــان 
ــش دوو  ــنەبای یابانیـ ــراوی شـ ــەن رێكخـ ــن، لەلایـ وەربگریـ
هۆڵـــی دیكـــە دروســـت كـــران بـــۆ ئـــەوەی فراوانتـــر بێـــت. 
جێـــی ئاماژەپێدانـــە ســـەنتەرەكەمان پێویســـتی بـــە خزمەتـــی 
هەمیشـــە  بەڵكـــو  ســـاڵانە،  نـــەك  هیواداریـــن  زیاتـــرە، 
تالاســـیمیا.  تووشـــبوانی  بـــۆ  بكرێـــت  بەدواداچـــوون 
هیواداریـــن لایەنـــە حكوومییەكانـــی وەزارەتـــی ئەوقـــاف 
و وەزارەتـــی پـــەروەردە و وەزارەتـــی تەندروســـتی لەگـــەڵ 
كۆمەڵـــە و ســـەنتەری تالاســـیمیا هـــەوڵ بـــدەن بـــۆ رێگرتـــن 
تالاســـیمیا،  بەتایبـــەت  بۆماوەییـــەكان  نەخۆشـــییە  لـــە 

باپێكـــەوە كاربكەیـــن و هۆشـــیاری بـــاو بكەینـــەوە لەنـــاو 
كۆمەڵگـــە، مـــن خـــۆم وەك تووشـــبوویەك و كادرێكـــی 
راگەیاندنـــی كۆمەڵـــەی تالاســـیمیا، خـــۆم تووشـــبووم و 
حەزناكـــەم هیـــج منداڵێكـــی دیكـــە تـــووش بێـــت و ئـــازار 
بكێشـــێت، بـــە ئەركـــی سەرشـــانم زانـــی چەندیـــن ســـمیناری 
وەزەرەتـــی  پشـــتگیریی  بـــە  رێكخســـتووە  خۆبەخشـــانەم 
خوێندنـــی بـــاڵا لـــە زانكـــۆ و پەیمانـــگاكان بـــە هـــاوكاری 
چەنـــد دكتۆرێكـــی پســـپۆڕی خوێـــن لـــە شـــاری هەولێـــر 

ــان دەكـــەم.« كـــە سوپاســـی هاوكارییـ
ـــەوەی هۆشـــیاری  ـــە چارەســـەری و باوكردن ســـەبارەت ب
تەندروســـتی لەپێنـــاو بنبڕكردنـــی نەخۆشـــی تالاســـیمیا، د. 
هێـــرش قـــادر دەربەنـــدی پزیشـــكی پلەبەنـــد، نووســـەر لـــە 
ــییەكە  ــیاری تەندروســـتی بەمجـــۆرە نەخۆشـ بـــواری هۆشـ
دەناســـێنێت و دەڵێـــت: »تالاســـیمیا بریتییـــە لـــەو نەخۆشـــییە 
بۆماوەییـــەی كـــە پەیوەســـتە بـــە بـــواری نەخۆشـــییەكانی 
خوێنـــەوە كـــە پەیوەنـــدی بـــە پێكهاتەكانـــی نـــاو خوێنـــەوە 
هەیـــە، كـــە خڕۆكـــە ســـوورەكانی خوێنـــە، واتـــا كێشـــەكە لـــە 
ــە و دوو  ــوورەكانی خوێنـ ــە سـ ــاو خڕۆكـ ــی نـ هیمۆگڵۆبینـ
جـــۆر هینۆگڵۆبیـــن هەیـــە كـــە بریتیـــن لـــە )ئەلفـــا و بـــێ 
تـــا( ئـــەم نەخۆشـــییە كاتێـــك دروســـت دەبێـــت، كـــە دایـــك 
و باوكەكـــە هەردووكیـــان هەڵگـــری نەخۆشـــی تالاســـیمیا 
بـــن، بەپێـــی ســـەرچاوە پزیشـــكییەكان رێـــژەی هەڵگـــر 
ــەیەكی  ــچ كێشـ ــرەكان هیـ ــا 8%، هەڵگـ ــر 7% تـ ــە هەولێـ لـ
تەندروســـتییان نییـــە، تەنیـــا كەمێـــك كەمخوێـــن دەبـــن، 
ئەوانیـــش لـــە باوانیانـــەوە بۆیـــان ماوەتـــەوە، نەخۆشـــییەكە 
لـــە شـــەش مانـــگ تـــا دوو ســـاڵی یەكەمـــی تەمەنـــی 
بریتیـــن  نیشـــانەكانی  دەكرێـــت،  دەستنیشـــان  منداڵەكـــە 
لـــە بێتاقەتـــی، بێهێـــزی، لاوازیـــی گەشـــە، رەنگـــزەردی، 
ئەســـتووربوونی جەســـتە، شـــێواوی پێكهاتـــەی ئێســـكەكان 
ــانەكانی  ــن نیشـ ــە باوتریـ ــار، لـ ــەر و روخسـ بەتایبـــەت لەسـ

نەخۆشـــییەكەن.«
ئـــەو پزیشـــكە لەبـــارەی چۆنیەتـــی رەفتاركـــردن لەگـــەڵ 
كـــە:  دەكات  بـــەوە  ئامـــاژە  نەخۆشـــییەكە  و  نەخـــۆش 
ــان  ــبووان مامەڵەكردنێكـــی تەندروســـت و ژیرانەیـ »تووشـ
پێویســـتە، چونكـــە دۆخـــی تەندروســـتییان زۆر تایبەتـــە و 
مانگانـــە پێویســـتیان بـــە وەرگرتنـــی خوێـــن هەیـــە، ئەمـــەش 
لـــە رووی تەندروســـتیی جەســـتەیی و كۆمەڵایەتـــی و 
دەروونییـــەوە خەمخـــۆری و چاودێرییەكـــی باشـــی دەوێـــت، 
پێویســـتە نـــاوە نـــاوە كەســـی تووشـــبوو چەنـــد پشـــكنینێكی 
بـــۆ بكرێـــت، چونكـــە بەهـــۆی زۆر وەرگرتنـــی خوێـــن 
بـــڕی مـــاددەی ئاســـن لەنـــاو جەســـتەیاندا زیـــاد دەكات، 
بەتایبەت لە دڵ و جگەر و تەنانەت ماسوولكەكانیش.« 
ـــیمیا  ـــرێ نەخۆشـــی تالاس ـــە دەتوان ئەوەشـــی خســـتەڕوو ك

ـــە: ـــت، لەوان ـــڕ بكرێ ـــێوازێك بنب ـــد ش ـــە چەن ب
* رێگریكـــردن لـــە هاوســـەرگیری دوو كـــەس كـــە 

هەردووكیـــان هەڵگـــر بـــن.

ئەوەی لە ناو مەشهەدەكە نەبێت، 
نازانێ ئازارەكانمان چۆنە، نەبوون 

و كەمیی پێداویستییەكانیش 
ئەوەندەی دیكە ئازارمان دەدات

نەخۆشییەكە كاتێك دروست دەبێت كە 
دایك و باوكەكە هەردووكیان هەڵگری 

نەخۆشیی تالاسیمیا بن، بەپێی 
سەرچاوە پزیشكییەكان رێژەی هەڵگر 

لە هەولێر 7% تا 8% دەبێت

سروە عەلی جەباری: 

د. هێرش قادر: 

پشـــكنینی خوێـــن  * دوو گەنجـــی هەڵگـــر دوای 
بكەنـــەوە. رەت  هاوســـەرگیرییەكە  پێویســـتە 

* دەتوانـــن ئـــەو دوو كەســـە زەواج بكـــەن، بـــێ ئـــەوەی 
ـــەوە، ئـــەوەش بڕیارێكـــی زۆر قورســـە. منـــداڵ بخەن

* دەكـــرێ كـــە دایكەكـــە دووگیـــان بـــوو، پشـــكنینی 
ـــوو  ـــبوو ب ـــە تووش ـــەر كۆرپەلەك ـــت، ئەگ ـــۆ بكرێ ـــی ب خوێن
ئـــەوا لەبـــار ببـــردرێ، هەرچەنـــدە لـــە كوردســـتان بـــە یاســـا 

ـــەدراوە. ـــێ ن ـــراوە و رێگـــەی پ ـــەم كارە ك رێگـــری ل
ــە  ــان بـ ــە دایـــك بێـــت، پاشـ ــە لـ * دەشـــكرێ منداڵەكـ

ــت. ــۆ بگۆڕدرێـ ــی بـ ــە مۆخـ پەلـ
هەمـــوو ئـــەو چارەســـەرانە هیچیـــان ئاســـان نییـــە، 
ئـــەوەی  پێـــش  ئەوەیـــە  بـــۆ گەنجـــان  تاكـــە رێنماییـــم 
ــەن،  ــان بكـ ــن دەستنیشـ ــۆ هاوژیـ ــێك بـ ــدەن كەسـ ــار بـ بڕیـ
ـــە هەڵگـــری  ـــەو كەس ـــەر ئ ـــەن، ئەگ ـــن بك پشـــكنینی خوێ
نەخۆشـــییەكە نەبـــوو، ئـــەوا هیـــچ كێشـــەی نابێـــت لەگـــەڵ 
هـــەر كەســـێك هاوســـەرگیری بـــكات، بـــەڵام ئەگـــەر 
هەڵگـــری تالاســـیمیا بـــوو، ئـــەوا پێویســـتە ئیحتیاتـــی 
خـــۆی وەربگرێـــت و هەرگیـــز هاوســـەرگیری لەگـــەڵ 
ـــە  ـــەوەی منداڵەكانیـــان ل ـــۆ ئ ـــەكات، ب كەســـێكی هەڵگـــر ن
مەترســـیی تووشـــبوون بـــە تالاســـیمیا بپارێـــزن و رێـــژەی 

تووشـــبووانیش بـــەرەو كەمبوونـــەوە بـــڕوات.
تووشـــبووی  دوو  باوكـــی  هـــاوكار،  مامۆســـتا 
تالاســـیمایە بـــە ناوەكانـــی ســـۆما و زەكەریـــا، ئەویـــش 

ــە  ــە ئاریشـ ــنایە بـ ــەوە ئاشـ ــە نزیكـ ــە لـ ــێك كـ وەك كەسـ
و كێشـــەكانی ئـــەو نەخۆشـــییە داوا لـــە حكومـــەت 
زیاتـــر  بایەخـــی  دەكات،  پەیوەندیـــدار  لایەنـــی  و 
بـــە  بـــدەن و ســـەبارەت  بـــە تووشـــبووانی تالاســـیما 
منداڵەكانـــی خۆیشـــی دەڵێـــت: »زۆر ســـوپاس بـــۆ 
خـــوای گـــەورە كـــە توانیمـــان بـــە چاندنـــی مـــۆخ لـــە 
ــی رزگار  ــوڕم گیانـ ــای كـ ــۆ زەكەریـ دەرەوەی وڵات بـ
بكەیـــن، ئـــەوە تەنیـــا رێگـــەی چارەســـەرە و هیـــوادارم 
بـــۆ  حكومـــەت و هەمـــوو خێرخـــوازان ئاســـانكاری 
تووشـــبووانی تالاســـیما بكـــەن، بـــۆ ئـــەوەی لـــەو ئـــازارە 
بەردەوامـــە رزگاریـــان بێـــت. هەروەهـــا نەخۆشـــخانەی 
بكرێـــن  هـــاوكاری  زیاتـــر  زۆر  پێویســـتە  تالاســـیما 
بكرێـــت.  دابیـــن  بـــۆ  پێداویســـتیەكانیان  هەمـــوو  و 
بـــۆ ســـۆمای كچـــم و هەمـــوو  هیـــوادارم رۆژێـــك 
بـــۆ  مۆخیـــان  چاندنـــی  تالاســـیما  تووشـــبووانی 
بكرێـــت، هەتـــا هەمـــوو تووشـــبووان و خێزانەكانیـــان 
ــی:  ــت.« گوتیشـ ــان بێـ ــەختە رزگارمـ ــازارە سـ ــەو ئـ لـ
ـــەم  ـــی دەك ـــنەبای یابان »زۆر سوپاســـی رێكخـــراوی ش
كـــە جێگایەكـــی بـــۆ تووشـــبووانی نەخۆشـــی تالاســـیما 
دابیـــن كـــردووە. بـــەڵام تووشـــبووانی تالاســـیما جگـــە 
لـــە خوێـــن و دەرمـــان زۆر نیازیـــان بـــە مامۆســـتا و 
پزیشـــكی دەرووننـــاس و توێـــژەری كۆمەڵایەتـــی هەیـــە، 
ــن.« ــتیار دەژیـ ــی زۆر هەسـ ــە بارودۆخێكـ ــە لـ چونكـ

ژمارەی ئەو ئافرەتانەی لە ناو كۆمەڵگەدا شانیان داوەتە ژێر باری قورسی ژیان و بوونەتە خاوەن داهاتی خۆیان 
كەم نییە. زۆربەی ئەوانەی خاوەن بڕوانامەن یان لە كەرتی گشتی و حكوومی كاردەكەن، بەوە دڵخۆشن كە سەرەڕای 
ئەوەی داهاتەكەیان رۆڵی كاریگەری لە ئیدارەی ئابووریی خێزانەكەیاندا هەیە، ئەوا لە دواڕۆژیشدا بۆ تەمەنی پیری 

و پەككەوتەیی مووچەیەكیان هەیە كە دەتوانن پێی بژین و بە بێ منەتباریی كەسوكار قووتی ژیانی خۆیانی پێ 
دابین بكەن، بەڵام ئەو ئافرەتە كرێكارانەی كە بە گرێبەست لە كەرتی تایبەتدا كاردەكەن، تەنیا تا ئەو كاتەی خاوەن 

مووچە و داهاتن كە توانای كاریان هەبێت، بەتایبەتی لەو وڵاتانەدا كە بیمە و دەستەبەری كۆمەڵایەتی بوونی نییە)بە 
كوردستانیشە(، بۆیە ئەو كەسانە بە نیگەرانییەوە لە دواڕۆژ و ئایندەی خۆیان دەڕوانن. خۆ ئەگەر لە رەگەزی مێ بن، 
ئەوا كێشەكەیان گەلێ گەورەترە، بەتایبەتی ئەو ئافرەتانەی كە تەمەنی گەنجیی خۆیان لە كاركردنی ئازاد و پچڕپچڕ 

تێپەڕاندووە. یەكێ لەو ئافرەتانەش بەسەرهاتی خۆی بۆ خوینەرانی گوڵان دەگێڕێتەوە.

گوڵان: كۆمەڵایەتی

ئافرەتێكی كرێكار:

كارم خاوێنكردنەوەی منداڵی خەڵكە و 
كارەكەشم لا پیرۆزە و 

هەست بە دایكایەتی دەكەم 
تی
ڵایە
مە
كۆ

ـــە بیســـت و پێنـــج ســـاڵە كاری خزمەتگـــوزاری  ـــر ل »زیات
دەكـــەم. لـــە كاری ماڵانـــەوە بیگـــرە تـــا خاوێنكردنـــەوەی 
لـــە  ساڵیشـــە  پێنـــج  ســـاوایان،  باخچـــەی  و  قوتابخانـــە 
دایەنگەیـــەك كارم خاوێنكردنـــەوەی منداڵـــی خەڵكـــە و ئـــەو 
كارەشـــم لا پیـــرۆزە و هەســـت بـــە دایكایەتـــی دەكـــەم، خـــوای 
گـــەورە لـــە ســـۆزی دایكایەتـــی بێبەشـــی كـــردم، هەڵبـــەت 
غەدرێكـــی  ئـــەو  بـــوو.  باوكـــم  تەنیـــا  ســـەبەبكارەكەی 

ــردم.« ــەورەی لـــێ كـ گـ
ـــوو، وەك خـــۆی باســـیكرد  ـــەوە قســـەی شـــاناز عومـــەر ب ئ
تەمەنـــی )53( ســـاڵە و ئێســـتا لـــە دایەنگەیەكـــی ئەهلـــی 
كاری خزمەتگـــوزاری دەكات. ئـــەو خاتوونـــە بـــە رۆژی 
ـــەڵام پێداگـــری لەســـەر  ـــە، ب ـــكاران ئاشـــنا نیی ـــی كرێ جیهانی
ئافـــرەت، چ  كـــە »هـــەر كرێكارێـــك )چ  ئـــەوە دەكات، 
پیـــاو(، دەبێـــت ئەركەكانـــی بـــە جوانـــی جێبەجـــێ بـــكات، 
ئـــەو كات داوای مافەكانـــی بـــكات.« هـــاوكات دەڵێـــت: 
»هێشـــتا گەنـــج بـــووم، ناچـــار بـــووم بـــۆ دابینكردنـــی 
ژیانـــم كار بكـــەم. ئـــەوا بیســـت و قســـوور ساڵیشـــە كار 
دەكـــەم و كاری ماڵانیشـــم كـــردووە و كەســـیش غـــەدری لـــێ 
نەكـــردووم. كاری خـــۆم بـــە جوانـــی كـــردووە و حەقدەســـتی 

ــووە.«  ــۆم وەرگرتـ خـ
كاتێـــك پرســـیار لـــە شـــاناز دەكەیـــن، بۆچـــی لـــە تەمەنـــی 

گەنجییـــەوە ناچـــار بوویـــت شـــان بدەیتـــە ژێـــر بـــاری قورســـی 
كاركـــردن لـــە دەرەوی مـــاڵ، لـــە وەڵامـــدا ئاهێكـــی قـــووڵ 
ـــە  ـــم ب ـــی باوك ـــی منداڵ ـــە تەمەن ـــت: »ب هەڵدەكێشـــێت و دەڵێ
مێـــردی دام، مێردەكەشـــم كەڵكـــی نەمابـــوو، زۆر بـــە تەمـــەن 
ـــۆ  ـــووی ب ـــم ماب ـــن تەمەن ـــتا م ـــوو. هێش ـــر ب ـــن گەورەت ـــە م ل
ـــری و نەخۆشـــی كۆچـــی  ـــە هـــۆی پی ـــردم ب ســـی ســـاڵ، مێ
دوایـــی كـــرد، لـــە دوو ژنـــی دیكـــەی منداڵـــی هەبـــوو. تەنیـــا 
ــتیان  ــی فرۆشـ ــوو، كوڕەكانـ ــەك بـ ــش خانوویـ ــی ئەویـ موڵكـ
و كەسیشـــیان لـــە منیـــان نەپرســـییەوە. چەنـــد ســـاڵ لـــە 
ـــای كاری  ـــوو. توان ـــدام ب ـــووم. ئەویـــش كەمئەن ـــرام ب ـــی ب ماڵ
ـــۆم فرۆشـــتن.  ـــوو، ب ـــوم ب ـــڕ و زی ـــك زێ ـــوو. منیـــش هەندێ نەب
كـــە پـــارەم نەمـــا، ناچـــار بـــووم بـــە نانكـــردن بـــۆ مـــاڵان و 
ــدا  ــۆم پەیـ ــۆ خـ ــەك بـ ــك پارەیـ ــی خەڵـ ــەوەی ماڵـ خاوێنكردنـ

بكـــەم، هەتـــا لەژێـــر منەتـــی بـــراژن دەرچـــم.«    
بووەتـــە  كـــە  لـــەوە دەكاتـــەوە  ئـــەو خاتوونـــە جەخـــت   
قوربانیـــی دەســـتی هاوســـەرگیریی زۆرەملـــێ  و هـــەر لـــەو 
ـــوو،  ـــاو ب ـــەو جـــۆرە بەشـــوودانە ب ـــاران ئ ـــت: »ج ـــەوە دەڵێ بارەی
ــۆ  ــەری بـ ــە هاوسـ ــەوە دەبوایـ ــەن باوكییـ ــچ لەلایـ ــوڕ و كـ كـ
دەستنیشـــان بكـــرێ ، واتـــە هەمـــوو جـــۆرە بڕیارێـــك لای بـــاوك 
ـــڕ  ـــە داوام، هـــەر نەمبینیبـــوو، مارەب ـــوو، خـــۆم كەســـێك هات ب
كـــرام، شـــەوی بووكێنـــی چـــاوم پێكـــەوت، بەڕاســـتی نەچـــووە 
ـــی  ـــەوەی تەمەن ـــەر ئ ـــە ب ـــوو، ل ـــار ب ـــم خەمب ـــەوە، زۆر دڵ دڵم
زۆر لـــە مـــن زیاتـــر بـــوو، ئـــەوكات تەمەنـــی نزیكـــەی 
شەســـت ســـاڵان دەبـــوو، هەمـــوو رۆژێـــك دوعـــام لـــە باوكـــە 
تاوانبارەكـــەم دەكـــرد، ئەمـــە تاوانێكـــە بـــاوكان دەرهـــەق بـــە 
منداڵـــی خۆیـــان دەیكـــەن، كەســـێك بەدڵـــی خـــۆت نەبـــێ ، 
منداڵیشـــی نەبـــێ ، دەبـــێ  چ ئایندەیـــەك چاوەڕێـــی بـــكات؟ 
ــی  ــوو ژنێكـ ــك بـ ــە، دەمێـ ــەی نەبوایـ ــە كێشـ ــەر پیاوەكـ ئەگـ
دیكـــەی هێنابـــوو، بـــەڵام ئێمـــەی ئافـــرەت لەبـــەر توانـــج 
و قســـەی خەڵـــك دەبـــێ  هەمـــوو شـــتێ  قبـــووڵ بكەیـــن«.
كـــە دوای كۆچـــی هاوســـەرەكەی  بـــەوەش  ســـەبارەت 
ــت: »دوای  ــاوە، دەڵێـ ــی پێكنەهێنـ ــی هاوبەشـ ــی ژیانـ بۆچـ
ئـــەوەی چوومـــە ماڵـــی بـــرام، چەنـــد جـــار خوازبێنیـــم بـــۆ 
هـــات، چونكـــە هێشـــتا زۆر گەنـــج بـــووم، بـــەڵام بڕیـــارم 
دابـــوو، خزمەتـــی براكـــەم و خێزانـــی بكـــەم، ئـــەوان لـــە ماڵـــی 
باوكـــم بـــوون. كرێچـــی نەبـــوون، بـــەڵام هیـــچ داهاتیـــان 
نەبـــوو. هـــەر تەنیـــا ئـــەو برایەشـــمان هەیـــە، بۆیـــە مـــن 
و خوشكەكانیشـــم لـــە میراتـــی خۆمـــان خـــۆش بوویـــن و 
خانووەكەمـــان نەفرۆشـــت، بـــەڵام براكـــەم هیـــچ داهاتێكـــی 
نەبـــوو. منیـــش لەوەتـــی لـــە بیـــرم دێـــت، هەرگیـــز دەســـتم لـــە 
كـــەس پـــان نەكردووەتـــەوە، هـــەر بۆیـــە بڕیـــارم دا، كار بكـــەم، 
ــی  ــر گەنجـ ــم، ئیتـ ــتاش بەردەوامـ ــا ئێسـ ــرد و تـ ــم كـ كاریشـ
ـــاو دایەنگـــە خـــۆش  ـــی ن ـــە منداڵەكان ـــم ب نەمـــا و منیـــش دڵ
كـــردووە. مووچەیەكـــم هەیـــە و هـــەر لـــە ماڵـــی براشـــم 
ـــی  ـــا دروســـت كـــردووە، منداڵەكان ـــە جی ـــۆ خـــۆم ب ژوورێكـــم ب
ــزم  ــان خـــۆش دەوێـــت و رێـ ــان منیـ ــە دایكیـ ــر لـ ــم زیاتـ براشـ

ــرن.« دەگـ

هەر كرێكارێك چ ئافرەت بێت، چ 
پیاو بێت، دەبێت ئەركەكانی بە 
جوانی جێبەجێ بكات، ئەو كات 

داوای مافەكانی بكات

ئەگەر پیاوەكە كێشەی نەبوایە، 
دەمێك بوو ژنێكی دیكەی هێنابوو، 
بەڵام ئێمەی ئافرەت لەبەر توانج 
و قسەی خەڵك دەبێ  هەموو شتێ  

قبووڵ بكەین

لەوەتی لە بیرم دێت، 
هەرگیز دەستم لە كەس پان 

نەكردووەتەوە، بڕیارم دا، كار 
بكەم، كاریشم كرد و تا ئێستاش 

بەردەوامم


